
GOUVÈNÈ CUOMO ANONSE GWOUP TRAVAY POU REDIJE PWOJÈ LWA POU 
PWOGRAM MARIWANA POU GRANMOUN ITILIZE KI REGILARIZE A  

 
 

Gouvènè Andrew M. Cuomo te nonmen jodi a yon gwoup travay pou redije pwojè lwa 
pou yon pwogram mariwana pou granmoun itilize ki regilarize pou Kò Lejislatif lan 
konsidere nan sesyon ki ap vini an baze sou dekouvèt yon etid ke li te otorize ke divès 
ajans te fè an Janvye. Etid lan, ki te dirije pa Depatman Sante (Department of Health, 
DOH), te konkli ke enpak pozitif yon mache mariwana ki regilarize nan Eta New York yo 
depase aspè negatif potansyèl yo, epi ke yo ka redwi domèn ki ka yon koz enkyetid yo 
gras a règleman ak izaj apwopriye edikasyon piblik ki adapte pou abòde popilasyon kle 
yo. 
 
“Mwen te revize rapò divès ajans lan ke mwen te otorize an Janvye, epi mwen te diskite 
sou sa li te dekouvri yo ak Komisè Sante a Doktè Howard Zucker”, Gouvènè Cuomo te 
deklare. “Nou dwe pran pwochèn etap yo yon fason ki minisye epi delibere. Pandan ke 
n’ap travay pou aplike rekòmandasyon rapò a yo atravè pwojè lwa, nou dwe konsidere 
yon fason minisye tout aspè ki genyen nan yon pwogram mariwana ki regilarize, ki enkli 
enpak li ap genyen sou sante piblik, jistis kriminèl, ak revni Eta a, epi redwi nenpòt risk 
potansyèl ki asosye ak li. Mwen remèsye manm gwoup travay lan poutèt tan ak 
eskpètiz yo pandan ke n’ap travay pou redije yon pwogram modèl.”  

 
An Janvye 2018, Gouvènè Cuomo te bay DOH enstwiksyon pou fè yon etid sou yon 
pwogram mariwana ki regilarize nan Eta New York pou detèmine enpak sou sante, 
enpak ekonomik ak sou jistis kriminèl ke yon mache ki regilarize ap fè, ak konsekans yo 
pou Eta New York akoz legalizasyon nan eta ki alantou yo. Rapò DOH la, ki te soti nan 
dat 13 Jiyè, te konkli ke enpak pozitif yon mache mariwana ki regilarize nan Eta New 
York yo depase aspè negatif potansyèl yo.  
 
Rapò a te dekouvri ke regilarizasyon mariwana ap benefisye a sante piblik nan pèmèt 
gouvènman an sipèvize pwodiksyon, tès, etiketaj, distribisyon ak lavant mariwana. 
Kreyasyon yon pwogram mariwana ki regilarize ta pral pèmèt Eta New York kontwole pi 
byen akreditasyon yo, asire kontwòl kalite ak pwoteksyon konsomatè yo, epi etabli 
restriksyon sou laj ak kantite yo. An plis de sa, rapò a te dekouvri ke yon pwogram 
mariwana ki regilarize ta pral redwi inegalite rasyal yo nan nivo kriminalizasyon ak 
enkaserasyon yo, epi li te rekòmande selaj rejis kriminèl yo pou moun ki gen ti 
enfraksyon ki an rapò ak mariwana anvan sa yo. Rapò a tou te rekòmande 

espesifikman kreyasyon yon gwoup travay ki gen ekspè sou sijè an kesyon an pou fè 
rekòmandasyon bay Eta a.  
 
Gwoup travay la pral sipèvize pa Konseye Jiridik Gouvènè a Alphonso David, ki pral 
travay ansanm ak manm yo pou bay yo enfòmasyon ak sipò, epi kowòdone ant Branch 
Egzekitif lan ak pati ki konsène yo. Li pral konpoze de moun ki gen konesans 
espesyalize, ki gen ladan yo ekspè nan sante piblik, sekirite piblik ak ekonomik yo, ak 
dirijan ajans eta ki konsène yo. Pi devan gwoup travay lan pral gen responsabilite pou 
angaje ak lidèchip nan alafwa Sena Eta a ak Asanble Eta a, menm jan ak sipòtè 
dokiman lwa pou pwojè lwa medikal ak mariwana ki regilarize yo (Senatè Diane Savino, 
Manm Asanble Richard Gottfried, Senatè Liz Krueger ak Manm Asanble Crystal 
Peoples Stokes), defansè, ak ekspè akademik yo ki gen eksperyans nan lòt eta yo ki 
gen pami yo Mark Kleiman, Pwofesè Politik Piblik nan NYU Marron Institute of Urban 
Management, ak Beau Kilmer, Chèchè Politik Prensipal nan RAND Corporation.  
 
Gwoup traval lan pral konpoze de manm sa yo:  
 

• David Holtgrave, PhD (Doktoran), Dwayen, School of Public Health, 
University at Albany  

• R. Lorraine Collins, PhD, Dwayèn Asosye pou Rechèch, University at 
Buffalo  

• Jeff Reynolds, PhD, Direktè Egzekitif Jeneral, Family and Children's 
Association nan Long Island  

• Brendan Cox, ansyen Chèf Lapolis Albany  
• Angela H. Hawken, PhD, Pwofesè Politik Piblik, NYU Marron Institute of 

Urban Management  
• Natasha Schüll, PhD, Pwofesè Asosye pou Medya, Kilti, ak Kominikasyon, 

NYU Steinhardt  
• Tracie Gardner, Direktris Asosye nan Legal Action Center  
• Doktè Chinazo Cunningham, MS, Pwofesè, Albert Einstein College of 

Medicine  
• Konseye Jiridik Gouvènè a Alphonso David  
• Komisè Depatman Sante a Doktè Howard Zucker  
• Direktè Bidjè a Robert Mujica  
• Ofisye Divèsite An Chèf pou Eta New York Lourdes Zapata  
• Komisè Biwo Sante Mantal la (Office of Mental Health) Doktè Ann Sullivan  
• Komisè Biwo pou Sèvis Abi Alkòl ak Sibstans lan (Office of Alcoholism 

and Substance Abuse Services) Arlene González-Sánchez  
• Komisè Pa Enterim nan Biwo Sèvis Timoun ak Fanmi yo (Office of 

Children and Family Services) Sheila Poole  
• Komisè Pa Enterim nan Depatman Transpò a (Department of 

Transportation) Paul Karas  
• Sipè-entandan Lapolis Eta New York lan George P. Beach II  
• Komisè Pa Enterim pou Fiskalizasyon ak Finans lan (Taxation and 

Finance) Nonie Manion  
• Komisè Agrikilti ak Mache (Agriculture and Markets) Eta New York la 

Richard A. Ball  
• Komisè Empire State Development Corporation lan Howard Zemsky  

 



 

 

Pwogram mariwana pou granmoun itilize ki regilarize a pral ajoute sou angajman ke 
Gouvènè Cuomo te pran pou redwi kantite moun ki pa vyolan ki te vin initilman mele 
nan sistèm jistis kriminèl nan ak rekò nan elaji aksè a mariwana medikal. Depi an 2012, 
Gouvènè a te pwopoze de fwa pwojè lwa pou asire ke yo trete posesyon yon ti kantite 
mariwana, kit se piblik oswa prive, kòm yon vyolasyon epi pa kòm yon deli minè, men 
Kò Lejislatif lan pa’t rive adopte pwopozisyon an. An 2014, Gouvènè Cuomo te siyen 
Lwa sou Swen Ki Gen Konpasyon an (Compassionate Care Act) pou vin tounen lwa, ki 
etabli Pwogram Mariwana Medikal Eta New York lan. Depi lè sa, Gouvènè a te kontinye 
fè vanse amelyorasyon yo nan pwogram nan pou sèvi pasyan yo pi byen.  

